
Pënse mé a ti
Idiom: Gherdëina
Meludia:  The Revel
Paroles:  Dieter Demetz

Ie pënse uni di, uni di mé a ti
y de nuet ne sons nia bon de durmì.
Datrai me sënti sëul, po‘ te ulëssi daujin a mé,
ajache zënza té ne savëssi nia plu co fé.

Canche son ju de moral ulëssi belau sauté te n canal
y ponza zeche muessi te dì, de duta l’autres,
cie me n frega pa a mi.

Da canche nëus son adum ne iel mo mei stat da stufé
y ti bela raides a duc plajëssa assé.

Canche son ju de moral…

De duta l’autres me iel a mi unfat,
sciche tu ne à deguna fa‘ l fat.
Me plej ti corp, ti col bel strënt,
ti vibrazions me fej cuntënt.

Ma,
bel plan scumënces tu a stuné, oh mi chitara, ie te muesse mudé.
Bel plan scumënces tu a stuné, ti cordes ie śën da mudé.


